[bookmark: _Hlk86055217][bookmark: _Hlk86745516]పౌలును గూర్చిన అధ్యయనములు – ఏడవ మాడ్యుల్ – పౌలు మరియు ఎఫెసీయులకు వ్రాసిన పత్రిక
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
దేవుని రాజ్యములో పౌరులుగా ఉండుట వలన ఏ ఆశీర్వాదములు మరియు ప్రయోజనములు ఉన్నాయి?
ఒక అవిశ్వాసి యొక్క ఆత్మీయ స్థితి ఎలా ఉంటుందని మునుపు మీరు నమ్మారు (రోగులు, మృతులు, బలహీనులు)? ఇప్పుడు ఏమి నమ్ముతున్నారు? ఇది మీ వేదాంతశాస్త్రమును ఎలా ప్రభావితము చేస్తుంది? మీ రక్షణ కొరకు దేవుని యెడల మీరు కలిగియున్న కృతజ్ఞతను ఇది ఎలా ప్రభావితము చేస్తుంది?
సువార్తను గురించి మీరు కలిగియున్న అవగాహన దేవుని రాజ్యమును గురించి పౌలు చేసిన బోధనతో ఎలా ఇముడుతుంది?
దేవుని రాజ్యము గురించి పౌలు చేయు బోధనలు పలు సాంస్కృతిక లేక జాతీయ నేపథ్యముల క్రైస్తవులను మనం చూచు విధానమును ఎలా రూపొందించాలి?
"క్రీస్తునందు ప్రతి విశ్వాసి అతడు లేక ఆమె స్వయంగా క్రీస్తు అన్నట్లు పరిగణించబడతారు" అని డా. కిడ్ ప్రస్తావించారు. మీ క్రైస్తవ జీవితంలో మీ కొరకు ఇది ఎలాంటి ఆచరణాత్మక అంతర్భావములు కలిగియుండాలి?
దేవుని రాజ్యములో ఇతరులతో మనము చేయు సంభాషణలు చీకటి రాజ్యముకు చెందినవారితో మనం చేయు సంభాషణల కంటే ఏ విధంగా భిన్నముగా ఉండాలి?
ఎఫెసీ పత్రికలో పౌలు చేసిన బోధనల వెలుగులో, నైతిక శుద్ధతను అన్వేషించు మీ ప్రయత్నములో మీరు చేయగల కొన్ని ఆచరణాత్మక విషయములు ఏవి?
రాజు మరియు అతని ప్రజల మధ్య ఉన్న సంబంధము ఏ విధముగా దేవుడు విశ్వాసులతో కలిగియుండు సంబంధమును పోలియున్నది?
మీ సొంత బోధన లేక ప్రసంగము యొక్క సారమును మీరెలా వర్ణించగలరు? దానిని పౌలు బోధనలోని ఉద్ఘాటనతో ఎలా పోల్చగలరు? పౌలు గురిని గురించి నేర్చుకొనుటకు ఫలితంగా మీ బోధనలో మీరు ఏ విషయములలో మార్పులు చేయవలసియుంది?


సమీక్ష వాక్యము: ఆయనకు మహిమను ఆపాదించుట ద్వారా, ఆయనను స్తుతించుట ద్వారా, ఆయనకు కృతజ్ఞతలు చెల్లించుట ద్వారా మరియు వారి విధేయత ద్వారా మన రాజును గౌరవించమని పౌలు ఎఫెసీయులకు చెబుతున్నాడు. కొన్నిసార్లు ప్రజలు ఇతరులను గౌరవించుటకు ఇబ్బందిపడతారు - వారి గురించి మంచిగా మాట్లాడుటకు, వారి వరములు మరియు సామర్థ్యతలను చూపుటకు, లేక వారికి సేవ చేయుటకు. కొన్నిసార్లు ఆ విముఖత యేసును ఘనపరచుటలో లేమిలో కూడా కనిపిస్తుంది.
సందర్భ పరిశీలన: ఆసియాలోని ఒక మిషనరీ సమూహం రెండు సమూహములుగా విడిపోయింది, ఎందుకంటే ప్రజలు బృందములోని ఇతర సభ్యులతో సరియైన సంబంధం కలిగియుండలేకపోయారు. వారు కూడివచ్చినప్పుడు, మాటలు చాలా వరకు గౌరవంగానే ఉండేవి, కానీ ప్రజలు కొన్ని విషయములను చెప్పకుండా జాగ్రత్తపడేవారు. ఈ రెండు సమూహములు అనధికారముగా కూడా కలుసుకునేవారు. ఈ అనధికార సమావేశములలో, మరొక సమూహములో ఉన్న ప్రజలతో వారు ప్రతికూలంగా మాట్లాడేవారు, అయితే ఇది ఏమి చేయాలో నిర్ణయించుట పేరుతో, వారి కొరకు ప్రార్థించాలనే పేరుతో జరిగేది. అయితే వారు ఆ ఫిర్యాదులను గురించి ఒకరితో ఒకరు సూటిగా ఏనాడూ మాట్లాడలేదు.
సమీక్ష ప్రశ్నలు:
1. దేవుని ప్రియమైన ప్రజలను గురించి ప్రతికూలమైన రీతిలో మాట్లాడు అలవాటు ఉన్న ప్రజలకు దేవునికి మహిమను ఆపాదించుటలో కష్టమవుతుందని మీరు భావిస్తున్నారా? ఈ సందర్భ పరిశీలనను గురించి మీరింకా ఏమి ఆలోచిస్తున్నారు?
2. యేసు మహిమను ప్రజలు ఎంత వరకు చూచి ఆయనను గౌరవించాలని మీరు కోరుచున్నారు? మీ ఆధారము ఏమిటి? ఖచ్చితమైన ఉదాహరణలు ఇవ్వండి.
3. ఆయన మీ కొరకు ఉంచిన సత్క్రియలను చేయుట ద్వారా దేవుని మహిమపరచుటకు మీరు సక్రీయంగా ఉన్నారా? ఖచ్చితమైన ఉదాహరణలు ఇవ్వండి. లేని యెడల, ఎందుకు లేదు? క్రిందివాటిని పరిగణించండి:
a. మీ భార్యతో కలిసి మీరు ఎంత తరచుగా ప్రార్థిస్తారు? మీరు చివరిసారిగా ఎప్పుడు ప్రార్థించారు?
b. ఆతిధ్యమిచ్చుటకు మీరు ప్రజలను ఇంటికి ఎంత తరచుగా ఆహ్వానిస్తారు? మీరు చివరిసారిగా ఎప్పుడు చేశారు?
c. ఎన్నిసార్లు మీరు అవిశ్వాసులకు ఆతిధ్యమిస్తారు? మీరు చివరిసారిగా ఎప్పుడు చేశారు? ఏమి జరిగిందో వివరించండి.
4. దేవుడు వారి కొరకు నిర్ణయించిన సత్క్రియలను చేయుట ద్వారా ప్రజలు దేవుని గౌరవించు విషయములో సక్రీయంగా ఉండుటను మీరు చూస్తారా? లేని యెడల, ఎందుకు లేదు? క్రిందివాటిని పరిగణించండి:
a. మీ సంఘములో ఎంత శాతం మంది ప్రజలు ప్రార్థించుటకు తరచుగా కలుసుకుంటారు?
b. మీ సంఘములోని ప్రజలు ఆతిధ్యమిచ్చుటకు ఎంత తరచుగా ఇతరులను ఇండ్లకు ఆహ్వానిస్తారు?
c. మీ సంఘములోని ప్రజలు ఎంత తరచుగా అవిశ్వాసులకు ఆతిధ్యమిస్తారు?


క్రియా అభ్యాసములు
మీ సంఘములో ప్రజల మాటలను వినండి. ఇతరులను గౌరవించుటకు వారు అదనపు ప్రయత్నము చేయుటను మీరు చూస్తారా మరియు వింటారా? దేవుని గౌరవించుటకు వారు అదనపు ప్రయత్నము చేయుటను మీరు చూస్తారా మరియు వింటారా? ఖచ్చితమైన ఉదాహరణలు ఇవ్వండి.
ప్రజలు అక్కడ లేనప్పుడు మీరు వారిని గురించి ఎలా మాట్లాడతారో ఒకసారి పరీక్షించుకోండి. వారిని గూర్చి మీరు ప్రతికూలంగా మాట్లాడుటను మీరు కనుగొంటే - అది ఆందోళన పేరుతో కూడా కావచ్చు - వారిని గురించి మంచిగా మాట్లాడునట్లు మిమ్మును మీరు క్రమశిక్షణలో పెట్టుకోండి. వారిని గురించి ఏదైనా ప్రతికూలమైన విషయం చెప్పవలసింది ఉంటే, వారి ముఖం మీద చెప్పండి.
మీ ప్రసంగాలను, బైబిల్ అధ్యయనాలను, కౌన్సిలింగ్ ను పరీక్షించుకోండి. మీరు బోధించుచుండగా, ప్రకటించుచుండగా లేక కౌన్సెల్ చేయుచుండగా, ప్రజలకు సహాయం చేయుట మరియు ఆయన మహిమను అనుభవించుట మీ ప్రాధాన్యత అయ్యున్నదా? రాజైన యేసును గురించి ప్రజలు ఆశ్చర్యపోవునట్లు మీరు అవకాశం ఇస్తున్నారా? లేక మీరు దృష్టికోణ సలహా మీద ఎక్కువ ధ్యాస పెడుతున్నారా: ఇలా చేయండి లేక అలా చేయండి? ఖచ్చితమైన ఉదాహరణలు ఇవ్వండి.
మీరు ప్రసంగములను వ్రాయుచుండగా, దేవునికి మహిమ కలుగు విధంగా వాటిని సిద్ధపరచండి. అది అధికారికముగా క్రీస్తు-కేంద్రిత సందేశమగునట్లు కేవలం ప్రస్తావించుట మాత్రమే చేయవద్దు. బదులుగా, క్రీస్తు ఒక గొప్ప హీరో వలె కనిపించు విధంగా మీ బిందువులను తెలుపండి. మీరు ఆయనను గౌరవిస్తున్నారని ప్రజలు తెలుసుకోనియ్యండి. ప్రజలను క్రీస్తు అంటే ఆశ్చర్యపడునట్లు చేయండి. కొన్ని విధాలలో విధేయత చూపమని వారితో చెప్పుట భాగమైయుండాలి, కానీ అది యేసు ఎవరు మరియు ఆయన ఏమి చేసియున్నాడు అనుదానికి ప్రతిస్పందనగా మాత్రమే జరగాలి.
అనుదినము మీ భార్య/భర్తతో కలిసి బైబిల్ చదువుట మరియు ప్రార్థించుటకు సమయమును కేటాయించండి. అది దినచర్య అగుటకు కొంత సమయం పడుతుంది. కానీ వదిలిపెట్టవద్దు. దీనిని అలవాటు చేసుకోండి. మీరు ఇలా చేసినందుకు సంతోషిస్తారు.
వారికి ఆతిధ్యమిచ్చుటకు ఎవరినైనా మీ ఇంటికి ఆహ్వానించండి. దాని గురించి ముందుగానే ఆలోచించండి. మీరు ఏమి సాధించాలని కోరుతున్నారు? మీరు వారికి ఆశీర్వాదముగా ఎలా ఉండగలరు? మీరు ఎలాంటి విషయాలను గురించి మాట్లాడగలరు? అవును, అక్కడికక్కడే చేయుట మంచిదే, కానీ ముందుగానే ఆలోచించుట సహాయకరంగా ఉంటుంది.
ఒక అవిశ్వాసిని చేరుకొనుటకు అవకాశం ఇవ్వమని ప్రభువును కోరండి. అది మీరు స్వీకరించలేని అవకాశం అయినా ఆశ్చర్యపోవదు.  సంభాషణ ఆరంభించండి. ఒక వ్యక్తి అక్కడికక్కడే క్రైస్తవుడు కావాలని చూచుటకు బదులుగా ఒక ఆశీర్వాదముగా ఉండుటను గురించి ఆలోచించండి. క్రీస్తును అనుసరించుటకు తీసుకొను నిర్ణయం చాలాసార్లు ఎక్కువ సమయం తీసుకుంటుంది.
పైన ఇవ్వబడిన సమీక్ష ప్రశ్నలలో దేనికైనా మీకు జవాబు దొరకక పోతే, దానిని కనుగొనుటకు సాంస్కృతికంగా అంగీకరయోగ్యమైన విధానమును ఉపయోగించండి.
పైన ఇవ్వబడిన సమీక్ష ప్రశ్నలకు జవాబులు సంఘములో ఒక అవసరతను బయలుపరిస్తే, దానిని గురించి ఏదో ఒకటి చేయుటకు ఒక ప్రణాళికను సిద్ధపరచండి. అవసరమైన అంశముల మీద మీరు బోధించవచ్చు. వారి కొరకు మీరు ఒక కార్యకలాపాన్ని సిద్ధపరచుచుండగా మీ సంఘము నుండి ఒక వ్యక్తిని ఆహ్వానించుటను గురించి కూడా మీరు ఆలోచించవచ్చు.
